«Есім хан билігі кезіндегі Қазақ хандығы бірлігінің нығаюы» тақырыбына әдістемелік нұсқаулық (1-сабақ)

	Бөлім
	Қазақ хандығының XVI – XVII ғасырлардағы дамуы

	Сабақтың тақырыбы
	Есім хан билігі кезіндегі Қазақ хандығы бірлігінің нығаюы


	Зерттеу сұрағы 
	Есім хан Қазақ хандығының біртұтастығын қалай сақтап қалды?

	Оқу мақсаттары
	6.3.1.10 – қазақ хандарының мемлекетті нығайтудағы рөлін анықтау;
6.3.2.6 – қазақ хандарының сыртқы саясатын талдау

	Критерии оценивания
	Білу және түсіну: Қазақ хандығы құрылғаннан кейінгі мемлекеттің ішкі саяси жағдайын сипаттайды;	
Сыни ойлау мен талдау: Қазақ хандығының құрылуының маңыздылығын талдайды;
Синтез: «Ұлы Дала» ұғымы бойынша білімдерін жинақтайды.

	Тарихи концепт (фокус)
	дәлел



Сабаққа қажетті ресурстар:
· Таратпа материалдар;
· Стикерлер;
· Елді басқарған тұлғалардың суреттері;
· Карта;
· А3 пішініндегі қағаз;
· Әр түрлі түсті маркерлер.
Сабаққа дайындық.
Сабаққа қатысты таратпа материалдарды алдын-ала дайындап қойыңыз.
Сабаққа ескертпе. Бұл сабақ оқушыларды Қазақ хандығы құрылғаннан кейін елдің ішкі жағдайында қандай өзгерістер орын алғанымен таныстырады. Сабақ маңыздылық концептісі негізінде құрылған. Сондықтан да Қазақ хандығының құрылуының «5 R» маңыздылығын талдайды. Қазақ хандығының құрылуы заңды/кездейсоқ оқиға екенін дәлелдейді. Таратпа материалдарды қолдана отырып, сұрақтарға талдау жасайды. Оқушылар «Ұлы Дала» ұғымын қолданып ойтолғау жазады. Нәтижесінде тарихи тұлғалардың қызметіне баға береді. Топта жұмыс жасау дағдыларын дамытады, қорытындылар шығарады. Оқушылар жеке, жұптық және топтық жұмыстарда белсенді қатысады.
Сабақтың басы. Сабақты 2015 жылы Қазақ хандығының 550 жылдық мерейтойына арналған суретпен төмендегі сұрақтар арқылы талқылаудан бастаңыз.
 Суреттерден нені көріп тұрсыңдар? 
 Бұл суреттен қандай нәтиже шығара аласыңдар?
 Қандай сұрақтар қоюға болады?
Оқушылар бұрынғы сыныптарда және алдыңғы сабақта алған білімдерін пайдалана отырып, өз ойларымен бөліседі. Өткен сабақтағы алған білімдерін жинақтау мақсатында келесідей жетелеуші сұрақтарды қоя отырып, тыңдаңыз.
· Қазақ хандығының 550 жылдық мерейтойы қай жылы тойланды?                                            
· Қазақ хандығының құрылуы жөніндегі тарихи шығарманы кім жазды?                                                                                                                                            
· Қай жылы жазылды?           
· Қазақ хандығының құрылуы мен еңбектің жазылуы арасында қанша уақыт өткен?
· Бұл еңбектегі дерекке біз сенуіміз керек пе?
Жаңа сабақтың тақырыбын бастапқы ынталандырушы материал арқылы болжап алғаннан кейін, презентацияның көмегімен сабақтың оқу мақсаттары, бағалау критерийлері және зерттеу сұрағымен таныстырыңыз.
Зерттеу және талдау
		Оқушыларды 3 топқа біріктіріңіз. Әр топқа зерттеуге және талдауға арналған деректері мен тапсырмаларын үлестіріңіз. 
1-топ Қазақ хандығының ішкі саясатын (Қосымша 1) зерттейді. 
Деректі талдауға нұсқаулық:
1) Қазақ хандығы құрылғаннан кейін елде қандай жағдай орын алды?
2) Өзгерістерді экономикалық, әлеуметтік, этникалық, тарихи, саяси, демографиялық факторларға жікте.
Дескрипторы:
- Қазақ хандығы құрылғаннан кейінгі елдің ішкі жағдайын сипаттайды;
- Қазақ хандығы құрылғаннан кейінгі елдің ішкі жағдайында орын алған өзгерістерді экономикалық, әлеуметтік, этникалық, тарихи, саяси, демографиялық факторларға жіктейді.
2-топ Қазақ хандығының құрылуының тарихи маңызын (Қосымша 2) талдайды. 
Деректі талдауға нұсқаулық:
1) Қазақ хандарының одақтастары мен қарсыластарын анықта;
2) Қазақ хандығының құрылуын кімдер еске сақтауға тиіс?
3) Қазақ хандығының құрылуындағы оқиғалар желісі қандай нәтижеге әкелгенін талдайды. Жағымды/жағымсыз нәтижелерін көрсетеді.
4) Қазақ хандығы құрылған кезде және бүгінгі күні оқиғаның маңыздылығы бар ма?
Дескрипторы:
- Қазақ хандығының құрылуын кімдер еске сақтау керектігін атайды;
- Қазақ хандығының құрылуындағы оқиғалардың жағымды/жағымсыз нәтижелерін талдайды;
- Қазақ хандығы құрылған кезде және бүгінгі күні оқиғаның маңыздылығына баға береді.
3-топ «Ұлы Дала елі» (Қосымша 3) ұғымын талдайды.
Деректі талдауға нұсқаулықтар:
1) Кестеге мұқият қара, бос орындарды толтыр.
2) Сұрақ белгісі тұрған жерге тағы да қандай елдерді білетініңді жаз.
3) Қазақ елін кім, қашан, неге бұлай атады деп ойлайсың?
Дескриптор:
- Кестедегі бос және сұрақ белгісінің  орындарын толтырады;
- Қазақ елін кім, қашан «Ұлы Дала» деп атағанын анықтайды;
- Елбасының қазақ даласын не себепті «Ұлы Дала» деп атағанына болжам жасайды.
Қалыптастырушы бағалау. Әр топтан өз жұмысының нәтижесін сынып алдында қорғауды шығармашылық тұрғыдан жүзеге асыруды талап етіңіз. Мысалы, постер, шағын баяндама, хабарлама түрінде. Үш топтың тапсырмалары әртүрлі болғандықтан оқушылардың бір-бірін мұқият тыңдауын қадағалаңыз. Сұрақтар қойғызып, талқылау ұйымдастырыңыз. Топтардың бірін-бірі бағалау үшін дескрипторларды беріңіз.
		Интерпретация
	Оқушыларға «Қазақ хандығының құрылуы заңдылық па, кездейсоқтық па?» сұрағына шағын пікірталас ұйымдастырыңыз. Бұл тапсырманың мақсаты алдыңғы және бүгінгі сабақтарда алған білімдерін жинақтау.
		
Б. Сабақты бекіту:

	Ерекше

	Есте қалатын

	Нәтижелі

	Айрықша 

	Мәнді


	
	
	
	
	



Рефлексия
Сабақты бекітіп болған соң оқушылардан «Бұл сабақты оқып, мен…» төмендегі сөздердің тұсына сәйкесінше толықтыруды сұраңыз.
Білмеймін .......
Білемін .....
Түсінемін .....
Түсінемін және қолдана аламын ....
Басқа біреуді үйрете аламын .....


Презентациядағы оқу мақсаттарына қайта орылып, оқушылардың барлығы оқу мақсатын игерді /игермеді көз жеткізіңіз.
Үйге тапсырма: Есім хан Қазақ хандығының бір тұтастығын қалай сақтап қалды? сұрағына 50-60 сөзден тұратын ой-толғау жазыңыз.
